
ଓଂ  ହ୍ରୌଂ  କ୍ଷ୍ରୌଂ  ଗ୍ଲୌଂ  ହୁଂ  ହ୍ସୌଂ  ଓଂ  ନମୋ  ଭଗଵତେ
ପଂଚଵକ୍ତ୍ର  ହନୂମତେ  ପ୍ରକଟ  ପରାକ୍ରମାକ୍ରାଂତ
ସକଲଦିଙ୍ମଂଡଲାୟ , ନିଜକୀର୍ତି  ସ୍ଫୂର୍ତିଧାଵଳ୍ୟ
ଵିତାନାୟମାନ  ଜଗତ୍ତ୍ରିତୟାୟ , ଅତୁଲବଲୈଶ୍ଵର୍ୟ
ରୁଦ୍ରାଵତାରାୟ , ମୈରାଵଣ  ମଦଵାରଣ  ଗର୍ଵ
ନିର୍ଵାପଣୋତ୍କଂଠ  କଂଠୀରଵାୟ , ବ୍ରହ୍ମାସ୍ତ୍ରଗର୍ଵ
ସର୍ଵଂକଷାୟ , ଵଜ୍ରଶରୀରାୟ , ଲଂକାଲଂକାରହାରିଣେ ,
ତୃଣୀକୃତାର୍ଣଵଲଂଘନାୟ , ଅକ୍ଷଶିକ୍ଷଣ  ଵିଚକ୍ଷଣାୟ ,
ଦଶଗ୍ରୀଵ  ଗର୍ଵପର୍ଵତୋତ୍ପାଟନାୟ , ଲକ୍ଷ୍ମଣ
ପ୍ରାଣଦାୟିନେ , ସୀତାମନୋଲ୍ଲାସକରାୟ , ରାମମାନସ
ଚକୋରାମୃତକରାୟ , ମଣିକୁଂଡଲମଂଡିତ  ଗଂଡସ୍ଥଲାୟ ,
ମଂଦହାସୋଜ୍ଜ୍ଵଲନ୍ମୁଖାରଵିଂଦାୟ , ମୌଂଜୀ  କୌପୀନ
ଵିରାଜତ୍କଟିତଟାୟ , କନକୟଜ୍ଞୋପଵୀତାୟ , ଦୁର୍ଵାର
ଵାରକୀଲିତ  ଲଂବଶିଖାୟ , ତଟିତ୍କୋଟି  ସମୁଜ୍ଜ୍ଵଲ
ପୀତାଂବରାଲଂକୃତାୟ , ତପ୍ତ  ଜାଂବୂନଦପ୍ରଭାଭାସୁର  ରମ୍ୟ
ଦିଵ୍ୟମଂଗଳ  ଵିଗ୍ରହାୟ , ମଣିମୟଗ୍ରୈଵେୟାଂଗଦ
ହାରକିଂକିଣୀ  କିରୀଟୋଦାରମୂର୍ତୟେ ,
ରକ୍ତପଂକେରୁହାକ୍ଷାୟ , ତ୍ରିପଂଚନୟନ
ସ୍ଫୁରତ୍ପଂଚଵକ୍ତ୍ର  ଖଟ୍ଵାଂଗ  ତ୍ରିଶୂଲ  ଖଡ୍ଗୋଗ୍ର
ପାଶାଂକୁଶ  କ୍ଷ୍ମାଧର  ଭୂରୁହ  କୌମୋଦକୀ  କପାଲ
ହଲଭୃଦ୍ଦଶଭୁଜାଟୋପପ୍ରତାପ  ଭୂଷଣାୟ , ଵାନର  ନୃସିଂହ  ତାର୍ 
କ୍ଷ୍ୟ  ଵରାହ  ହୟଗ୍ରୀଵାନନ  ଧରାୟ , ନିରଂକୁଶ
ଵାଗ୍ଵୈଭଵପ୍ରଦାୟ , ତତ୍ତ୍ଵଜ୍ଞାନଦାୟିନେ ,
ସର୍ଵୋତ୍କୃଷ୍ଟ  ଫଲପ୍ରଦାୟ , ସୁକୁମାର  ବ୍ରହ୍ମଚାରିଣେ ,
ଭରତ  ପ୍ରାଣସଂରକ୍ଷଣାୟ , ଗଂଭୀରଶବ୍ଦଶାଲିନେ ,
ସର୍ଵପାପଵିନାଶାୟ , ରାମ  ସୁଗ୍ରୀଵ  ସଂଧାନ  ଚାତୁର୍ୟ
ପ୍ରଭାଵାୟ , ସୁଗ୍ରୀଵାହ୍ଲାଦକାରିଣେ , ଵାଲି
ଵିନାଶକାରଣାୟ , ରୁଦ୍ରତେଜସ୍ଵିନେ  ଵାୟୁନଂଦନାୟ ,
ଅଂଜନାଗର୍ଭରତ୍ନାକରାମୃତକରାୟ , ନିରଂତର
ରାମଚଂଦ୍ରପାଦାରଵିଂଦ  ମକରଂଦ  ମତ୍ତ  ମଧୁରକରାୟମାଣ
ମାନସାୟ , ନିଜଵାଲ  ଵଲୟୀକୃତ  କପିସୈନ୍ୟ  ପ୍ରାକାରାୟ , ସକଲ
ଜଗନ୍ମୋଦକୋତ୍କୃଷ୍ଟକାର୍ୟ  ନିର୍ଵାହକାୟ ,
କେସରୀନଂଦନାୟ , କପିକୁଂଜରାୟ , ଭଵିଷ୍ୟଦ୍ବ୍ରହ୍ମଣେ , ଓଂ
ନମୋ  ଭଗଵତେ  ପଂଚଵକ୍ତ୍ର  ହନୂମତେ  ତେଜୋରାଶେ  ଏହ୍ୟେହି



ଦେଵଭୟଂ  ଅସୁରଭୟଂ  ଗଂଧର୍ଵଭୟଂ  ୟକ୍ଷଭୟଂ
ବ୍ରହ୍ମରାକ୍ଷସଭୟଂ  ଭୂତଭୟଂ  ପ୍ରେତଭୟଂ  ପିଶାଚଭୟଂ
ଵିଦ୍ରାଵୟ  ଵିଦ୍ରାଵୟ , ରାଜଭୟଂ  ଚୋରଭୟଂ  ଶତ୍ରୁଭୟଂ
ସର୍ପଭୟଂ  ଵୃଶ୍ଚିକଭୟଂ  ମୃଗଭୟଂ  ପକ୍ଷିଭୟଂ  କ୍ରିମିଭୟଂ
କୀଟକଭୟଂ  ଖାଦୟ  ଖାଦୟ , ଓଂ  ନମୋ  ଭଗଵତେ  ପଂଚଵକ୍ତ୍ର  ହନୂମତେ
ଜଗଦାଶ୍ଚର୍ୟକର  ଶୌର୍ୟଶାଲିନେ  ଏହ୍ୟେହି
ଶ୍ରଵଣଜଭୂତାନାଂ  ଦୃଷ୍ଟିଜଭୂତାନାଂ  ଶାକିନୀ  ଢାକିନୀ
କାମିନୀ  ମୋହିନୀନାଂ  ଭେତାଳ  ବ୍ରହ୍ମରାକ୍ଷସ  ସକଲ
କୂଶ୍ମାଂଡାନାଂ  ଵିଷୟଦୁଷ୍ଟାନାଂ  ଵିଷମଵିଶେଷଜାନାଂ
ଭୟଂ  ହର  ହର  ମଥ  ମଥ  ଭେଦୟ  ଭେଦୟ  ଛେଦୟ  ଛେଦୟ  ମାରୟ  ମାରୟ  ଶୋଷୟ
ଶୋଷୟ  ପ୍ରହାରୟ  ପ୍ରହାରୟ , ଠଠଠଠ  ଖଖଖଖ  ଖେଖେ  ଓଂ  ନମୋ  ଭଗଵତେ
ପଂଚଵକ୍ତ୍ର  ହନୂମତେ  ଶୃଂଖଲାବଂଧ  ଵିମୋଚନାୟ
ଉମାମହେଶ୍ଵର  ତେଜୋ  ମହିମାଵତାର  ସର୍ଵଵିଷଭେଦନ
ସର୍ଵଭୟୋତ୍ପାଟନ  ସର୍ଵଜ୍ଵରଚ୍ଛେଦନ  ସର୍ଵଭୟଭଂଜନ , ଓଂ
ନମୋ  ଭଗଵତେ  ପଂଚଵକ୍ତ୍ର  ହନୂମତେ  କବଲୀକୃତାର୍କମଂଡଲ
ଭୂତମଂଡଲ  ପ୍ରେତମଂଡଲ  ପିଶାଚମଂଡଲାନ୍ନିର୍ଘାଟୟ
ନିର୍ଘାଟାୟ  ଭୂତଜ୍ଵର  ପ୍ରେତଜ୍ଵର  ପିଶାଚଜ୍ଵର
ମାହେଶ୍ଵରଜ୍ଵର  ଭେତାଳଜ୍ଵର  ବ୍ରହ୍ମରାକ୍ଷସଜ୍ଵର
ଐକାହିକଜ୍ଵର  ଦ୍ଵ୍ୟାହିକଜ୍ଵର  ତ୍ର୍ୟାହିକଜ୍ଵର
ଚାତୁର୍ଥିକଜ୍ଵର  ପାଂଚରାତ୍ରିକଜ୍ଵର  ଵିଷମଜ୍ଵର
ଦୋଷଜ୍ଵର  ବ୍ରହ୍ମରାକ୍ଷସଜ୍ଵର  ଭେତାଳପାଶ
ମହାନାଗକୁଲଵିଷଂ  ନିର୍ଵିଷଂ  କୁରୁ  କୁରୁ  ଝଟ  ଝଟ  ଦହ  ଦହ , ଓଂ
ନମୋ  ଭଗଵତେ  ପଂଚଵକ୍ତ୍ର  ହନୂମତେ  କାଲରୁଦ୍ର  ରୌଦ୍ରାଵତାର
ସର୍ଵଗ୍ରହାନୁଚ୍ଚାଟୟୋଚ୍ଚାଟୟ  ଆହ  ଆହ  ଏହି  ଏହି  ଦଶଦିଶୋ
ବଂଧ  ବଂଧ  ସର୍ଵତୋ  ରକ୍ଷ  ରକ୍ଷ  ସର୍ଵଶତ୍ରୂନ୍  କଂପୟ  କଂପୟ
ମାରୟ  ମାରୟ  ଦାହୟ  ଦାହୟ  କବଲୟ  କବଲୟ  ସର୍ଵଜନାନାଵେଶୟ
ଆଵେଶୟ  ମୋହୟ  ମୋହୟ  ଆକର୍ଷୟ  ଆକର୍ଷୟ , ଓଂ  ନମୋ  ଭଗଵତେ
ପଂଚଵକ୍ତ୍ର  ହନୂମତେ  ଜଗଦ୍ଗୀତକୀର୍ତୟେ
ପ୍ରତ୍ୟର୍ଥିଦର୍ପ  ଦଳନାୟ  ପରମଂତ୍ରଦର୍ପ  ଦଳନାୟ
ପରମଂତ୍ରପ୍ରାଣନାଶାୟ  ଆତ୍ମମଂତ୍ର  ପରିରକ୍ଷଣାୟ  ପରବଲଂ
ଖାଦୟ  ଖାଦୟ  କ୍ଷୋଭୟ  କ୍ଷୋଭୟ  ହାରୟ  ହାରୟ  ତ୍ଵଦ୍ଭକ୍ତ
ମନୋରଥାନି  ପୂରୟ  ପୂରୟ  ସକଲସଂଜୀଵିନୀନାୟକ  ଵରଂ  ମେ  ଦାପୟ
ଦାପୟ , ଓଂ  ନମୋ  ଭଗଵତେ  ପଂଚଵକ୍ତ୍ର  ହନୂମତେ  ଓଂ  ହ୍ରୌଂ
କ୍ଷ୍ରୌଂ  ଗ୍ଲୌଂ  ହୁଂ  ହ୍ସୌଂ  ଶ୍ରୀଂ  ଭ୍ରୀଂ  ଘ୍ରୀଂ  ଓଂ
ନ୍ରୂଂ  କ୍ଲୀଂ  ହ୍ରାଂ  ହ୍ରୀଂ  ହ୍ରୂଂ  ହ୍ରୈଂ  ହ୍ରୌଂ  ହ୍ରଃ
ହୁଂ  ଫଟ୍  ଖେ  ଖେ  ହୁଂ  ଫଟ୍  ସ୍ଵାହା  ।

ଇତି  ଶ୍ରୀ  ପଂଚମୁଖ  ହନୁମନ୍ମାଲା  ମଂତ୍ରମ୍  ॥

